
Kumtesa paraqget rezultatet e disa studimeve
empirike sasiore gé lidhen me sjelljen votuese té
elektoratit té qytetit té Tiranés me fokus kryesisht
sondazhet e studimit panel té zhvilluar né Tirané
né Mars — Prill 2011 nga njé ekip studimor i
Departamentit té Shkencave Politike né Fakultetin
e Shkencave Sociale, prané UT. U realizuan tre
sondazhe né 21 Mars, 10 Prill dhe 21 Prill. U
pérdorén pyetésoré relativisht té shkurtér dhe té
ndértuar sipas njé logjike té vijimésisé sé
indikatoréve té sjelljes votuese té elektoratit té
gytetit té Tiranés dhe mbledhjes sé informacionit
té nevojshém pér drejtimin e njé fushate
elektorale. Metodologjia e studimit éshté bazuar
né njé kampionim me bistak, me strate té
papeshuara qé pérmbyllet me kuoté sipas grup
moshave dhe gjinisé, né ményré qé té sigurojé
anonimatin e respondentéve dhe me té, edhe
singeritetin e besueshmériné e pérgjigjeve, pér
shkak té bérjes sé pyetjeve delikate.

Kérkesa metodologjike e sigurimit té anonimatit
pér respondentét kur béhen pyetje delikat nuk
éshté marré né konsideraté nga njé séré
anketimesh dhe sondazhesh, gjé gé i ¢oi ato né
parashikime gé ishin larg rezultateve té dala nga
zgjedhjet e 8 Majit. Nga raportimet e béra né
mediat elektronike rezulton se ato kané pérdorur
variante té kampionimit sistematik, i cili dihet gé e
bén té identifikueshém respondentin. Po té
merret né konsideraté fakti gé pyetésorét e
pérdorur prej tyre pérfshinin edhe pyetje delikate,

njé kombinim i tillé cénonte besueshmériné e
rezultateve, pér shkak té rritjes sé pérgjigjeve jo té
singerta nga respondentét. Ka dalé me matje té
shumta gé shkalla e mosbesimit gé shfaqgin
respondentét ndaj « Tjetrit » éshté relativisht e
larté (né marzhet nga 70% — 90%). Pér Tiranén ajo
kapte vlerén e afro 90% né Janar té 2011. Me njé
shkallé té tillé té larté difidence, kur béhen pyetje
delikate (si¢ jané ato pér bindjet politike dhe
votimin né shoqériné aktuale shqgiptare) dhe
respondentét perceptojné se jané lehtésisht té
identifikueshém, natyrshém pritet prej tyre
shkallé e larté e mos singeritetit né pérgjigjet. Kjo
i bén kéto pérgjigie si pak ose aspak té
besueshme. Gjé gé cénon drejtpérdrejté saktésiné
e parashikimit té sjelljes votuese té elektoratit né
ditén e votimit.

Njé véshtrim retrospektiv né zgjedhjet e 28
Qershorit té vitit 2009, nxjerr té njéjtat probleme
me zbatimin jo korrekt té parimeve metodologjike
té kérkimeve sociale né terrenin e shogérisé
aktuale shqiptare. Edhe né anketimet e béra nga
disa kompani private né periudhén para
zgjedhjeve, binte né sy mos zbatimi i kérkesés
metodologjike té ruajties me ¢do kusht té
anonimatit né rrethanat e bérjes sé pyetjeve
delikate. Késhtu realizuesit e sondazheve nén
siglén e Kompanisé Zogby, zbatuan né ményré
mekanike, shabllone njé proceduré metodike té
vlefshme né kushtet e njé shoqgérie peréndimore
té emancipuar politikisht (sic éshté ajo

amerikane), né njé shoqéri ende té pa emancipuar
politikisht (sic éshté ajo shgiptare). Mé
konkretisht ata imituan pérdorimin e njé
kampionimi sistematik, me bérjen e pyetjeve gé
hetonin bindjet politike té respondentéve. Por,
ndérsa né shoqérité politikisht té& emancipuara
pyetjet qé hetojné bindjet politike té
respondentéve nuk konsiderohen delikate né kéto
shoqgéri. Prandaj, edhe pse té identifikueshém
(nga kampionimi sistematik), respondentét nuk
ndjehen té kércénuar. Né shoqgérité relativisht pak
té emancipuara (si ajo e jona), kombinimi i bérjes
sé pyetjeve qé perceptohen si delikate (pér
bindjet politike) me kampionim qgé lejon
identifikueshmériné e respondentéve, prodhon
ndjenjén e té qenit té kércénuar dhe, pér
rrjedhojé, rrit shkallén e mos singeritetit né
pérgjigjet e respondentéve. Kjo e ul né ményré
drastike  besueshmériné e rezultateve té
sondazheve, pér arsye té rritjes sé gabimit té
matjeve si rrijedhojé e gabimit shtesé ge vjen nga
shtimi artificial i pérgjigjeve té pasingerta. Dhe e
gjitha kjo vjen nga qé&, né kété rast, nuk éshté

zbatuar kérkesa metodologjike e sigurimit
maksimal té mundshém té anonimatit té
respondentéve.

Nga matjet e marzhit té gabimit qé vjen si rezultat
i mos marrjes né konsideraté té késaj kérkese
metodologjike, té kryera né Departamentin e
Shkencave Politike né UT né kéto dy vitet e fundit,
ndonése ato ende nuk jané kolauduar sa duhet,
mund té thuhet se ky marzh éshté i pritshém qé
té jeté né até maseé sa té ndikojé né parashikimin
e rezultateve té votimeve.

Metodologjia e studimit mbi sjelljen votuese té
elektoratit té qytetit té Tiranés né periudhén
Mars — Prill 2011

OBIJEKTIVAT E STUDIMIT

tudimi u hartua né ményré té tillé qé té
pérfshinte realizimin e tre sondazheve té
opinionit publik té bazuar né pyetésoré té
shkurtér dhe té realizuar né njé periudhé kohore
brenda dy muajve, duke pérbéré késisoj njé lloj
studimi vertikal panel. Kjo ményré e strukturimit
té studimit lejonte gé té hetohej dinamika e
sjellies votuese té elektoratit té 11 zonave

elektorale té qytetit té Tiranés dhe, né kété
ményré, realizohej edhe komponenti horizontal i
studimit panel. Késhtu qé realizohej njéherazi njé
studim panel sa horizontal, aq edhe vertikal. Né
kuadér té shqyrtimit té késaj dinamike, ishte e
mundur qé té parashikoheshin mé tej edhe
tendencat e pérgjithshme, por edhe ecuria e
ardhme e indikatoréve kryesoré qé pérdoren pér
té pércaktuar sjelljen votuese.

PROCEDIME PRAKTIKE

Studimi né vetvete nuk kishte njé karakter
shpjegues, duke |éné té kuptohet se ai nuk
synonte té testojé empirikisht pér té konfirmuar
ose pér té pérgénjeshtruar ndonjé formulim
shkencor té tipit té hipotezéslg. Pér mé tepér, ai
nuk synonte as té testojé empirikisht edhe
ndonjé supozim. Prandaj, studimi duke mos gené
i linjés sé testimeve empirike (té bazuara né njé
thénie ose hipotezé gé mé pas i nénshtrohej
testeve  empirike  pér  konfirmimin  ose
pérgénjeshtrimin e saj)zo, ishte mé tepér i
karakterit pérshkrues. Ai synonte paragitjen e
dinamikés sé tablosé sé pérgjithshme té
indikatoréve gé masin sjellien votuese né tre
momente té caktuara kohore. Referimi ndaj késaj
tabloje dhe dinamikés sé saj kohore do té
mundésonte parashikimin e ecurive té ndryshimit
té vlerave té indikatoréve né fjalé.

Né kété kuadér, pértej pércaktimit té
indikatoréve pér té matur sjellien votuese té
pritshme té elektoratit té qytetit té Tiranés,
studimi pérmbante edhe mundésiné e bérjes sé
parashikimeve té rezultatit té votimeve té 8 Majit
2011 né qytetin e Tiranés. Kjo, kuptohet,
gjithmoné né kuadér té disa marzheve té gabimit
gé lejon pérdorimi i sondazheve té opinionit
publik. Ky pikésynim i paragitur sé fundmi
konsiderohet i njé réndésie té larté jo vetém né
drejtim té realizimit shkencor té punimit, por mé
tej edhe né kuadér té mbrojtjes sé etikés
shkencore dhe metodave té kérkimit shkencor si
dhe, né vecanti, sondazheve shkencore pérballé
opinionit publik. Késisoj, studimi ishte edhe njé

¥ Kocani, A., Metodat e kérkimit sasior né shkencat sociale,
UFO Pres, 2009.
?®Kocani, A., Hyrje né Epistemologji, SHBLU, 2008.

ményré e miré pér té kontribuar sado pak né
reabilitimin e imazhit té sondazheve shkencore té
opinionit publik, pérkundrejt fushatés absurde té
goditjes sé vlerés sé sondazheve shkencore (pér
referim: deklaratat mediatike si sondazhet
déshtuan, shkenca déshtoi etj) qé shogéroi
konstatimin e mospérputhjes midis rezultateve té
disa sondazheve (problematiké nga piképamja e
zbatimit korrekt té metodologjisé) dhe atyre té
votimeve.

Metodologjia e pérdorur né studim i referohet
asaj té ndértimit té sondazheve té shkurtra qé
pérdorin indikatoré specifik né drejtim té matjes
sé treguesve kryesoré qé konturojné dinamikat e
sjelljes votuese té elektoratit té Tiranés. Né kété
drejtim éshté ndjekur e njéjta metodiké sipas
modelit bazé té sondazheve qé i shérbejné
fushatave elektorale. Fillimisht béhet njé hetim i
“gjeografisé politike” pér té pércaktuar ngjyrat
ideologjike né té dhénat e strukturuara sipas
grupmoshés, gjinisé, shkollimit dhe statusit social,
pérkundrejt géndrimit konkret ndaj disa
¢éshtjeve themelore té réndésisé primare pér
opinionin publik.

Si té tilla u zgjodhén vlerésimi i punés sé
kandidatéve, vlerésimi i personalitetit té tyre,
vlerésimi i punés sé deritanishme té bashkisé si
dhe vlerésimi i pérgjithshém i punés sé geverisg,
pra vlerésimi i maxhorancés geverisése. Kjo
metodologji e pérdorur synon té evidentojé
problematikén, té hamendésojé shkaget e
sjelljeve té konstatuara (té grupuara sipas gjinisg,
moshés, statusit social etj) e né kété kontekst té
propozojé edhe kundérpérgjigien pérkatése
elektorale (nga ekipet e fushatave elektorale).
Pra, metodologjia, pérkundér dhénies sé
sugjerimeve qé do t'i shérbenin secilit ekip
elektoral pér té korrektuar fushatén elektorale né
drejtime té caktuara, synonte té jepte edhe
vlerésime té péraférta té shanseve pér fitore té
njérit apo tjetrit kandidat.

REZULTATET E STUDIMIT

Né paraqgitjen e rezultateve té studimit do té
ndiget linja vertikale kohore e zhvillimit té secilit
prej sondazheve. Né kété kuadér do té
analizohen té dhénat e pérgjithshme té sondazhit

té paré duke nisur gé me té dhénén mé
domethénése qé éshté Indikatori i Mirégenies
Subjektive (IMS)Zl. Ashtu si¢ dihet, Indikatori i
Mirégenies Subjektive (kétu e né vijim IMS) éshté
njé indikator gqé shpreh dhe mat shkallén e
legjitimimit qé i japin respondentét institucioneve
demokratike®.

Indikatori  éshté pércaktuar fillimisht nga
studiuesi i mirénjohur né fushén e studimit té
vlerave, Ronald Inglehart, i cili éshté veganérisht i
vlerésuar pér kontributin e tij qé prej viteve 70’
pér studimin e té ashtuquajturit “revolucion té
heshtur” dhe ndryshimin e orientimit té
pérgjithshém té vlerave né  shogérité
bashkékohore.

IMS-ja ka si strukturé bazé diferencat né shkallén
e lumturisé (nga géndrimet shumé dhe mjaft i
lumtur higen ato pak dhe aspak i lumtur) dhe
diferencat e shkallés sé kénagésisé (njésoj si pér
lumturing, edhe né kété rast nga géndrimet
shumé dhe mjaft i kénaqur higen ato pak dhe
aspak i kénaqur). Formula e saj éshté: IMS =
[A(lumturia) + A (kénaqésia)] / 2 ku A lumturia =
[shumé + mijaft i lumtur] — [aspak+pak i lumtur],
kurse A kénaqgésia nga jeta = [shumé + mjaft i
kénaqur nga jeta] —[aspak + pak i kénaqur nga
jetal.

Nése e aplikojmé kété formulé dhe gjejmé IMS-
né pér té gjithé elektoratin e qytetit té Tiranés,
né sondazhin e paré té datés 13 Mars 2011, do té
shohim gé:

a) A (lumturia) =52.1% - 22.6% = +29.5%;

b) A (kénaqgésia) = 50.3% - 25.6% = +24.7%; e pér
pasojé

c) IMS = [A(lumturia) + A (kénagésia)] / 2 =
[(+29.5%) + (+24.7%)]1/2 =+27.1%

IMS-ja e pérllogaritur pér sondazhin e paré jep
njé rezultat pozitiv, c¢cka do té thoté se
respondentét i  legjitimojné institucionet
demokratike. Pra, rezultati +27.1% éshté tregues

2 Inglehart, R., «Globalization and Postmodern Values»,
Washington Quarterly, 23.1 (2000).

2 Inglehart, R., Baker, W.E., Modernization, cultural change,
and the persistence of traditional values, American
Sociological Review, 2000, Vol. 65 (February: 27).

i pranisé sé njé shkalle té larté té legjitimimit
politik. Pér té konfirmuar praniné e larté té
legjitimimit politik do té shihet raporti né lidhje
me vlerésimin e suksesit té qeverisé, vlerésimin e
mundésisé sé rotacionit té pushtetit gendror dhe
vlerésimin e punés sé bashkisé. Nése IMS-ja
merret e miréqgené, logjikisht presim qé té keté
njé korrelim mes tre indikatoréve qé do té
konfirmojné ose jo rezultatin e IMS-sé.

Indikatori Vlerésimi
IMS +27.1%
Suksesi i Qeverisé 1:1.46
(Vlerésimi ”-“
Rotacioni i madh 1:1.32
(pushtet gendror) (Vlerésimi ”-“
z. Edi Rama 1:1.38
(Vlerésimi ”+“)
z. Lulzim Basha 1:1.15
(Vlerésimi ”-“
Vlerésimi i punés sé 1:1.78
Bashkisé (Vlerésimi ”+“)
Rotacioni i vogél 1:1.29
(pushteti lokal) (Vlerésimi ”-*

Pra, si pérfundim, mund té themi se rezultati
pozitiv dhe mjaft i larté i IMS-sé éshté plotésisht i
legjitimuar. Ashtu sic edhe mund té pritej,
respondentét nuk e vlerésojné maksimalisht
performancén e deritanishme té geverisg, por ata
nuk jané pér ndryshimin e pushtetit (pra
rotacionin e madh). Mesazhi éshté qé qeveria
géndrore duhet té pérmirésojé vazhdueshém
punén e saj.

Gjithashtu, té dhénat pér vlerésimin e pushtetit
vendor tregojné se puna e bashkisé vlerésohet
pozitivisht, gjé gé legjitimon nivelin relativisht té
larté té IMS-sé. Por, megenése kryetari
vlerésohej pozitivisht 1.29 heré mé pak se sa
puna e bashkisé, kjo tregon se kérkohet njé
pérmirésim né punén e Kryetarit té Bashkisé. Kjo
mbéshtetet edhe né té dhénat mbi rotacionin e
bashkisé: respondentét jané kundér ndryshimit té
kahut geverisés né pushtetin lokal (pra kundér
marrjes sé bashkisé nga e djathta).

Nése e aplikojmé formulén pérkatése dhe gjejmé
IMS-né pér té gjithé elektoratin e qytetit té
Tiranés, né sondazhin e dyté té datés 10 Prill
2011, do té shohim qé:

27.1% - 25.8% = +1.3% A (lumturia)

32.9% - 27.3% = + 5.6% A (kénagésia)

IMS = [A(lumturia) + A (kénagésia)] / 2 = [(+1.3%)
+ (+5.6%)] / 2 = +3.45%

Shihet se vlera e IMS né sondazhin e dyté ka
pésuar njé rénie drastike prej afro 8 herésh.
Formalisht kjo rénie mund té interpretohet si njé
ulje e legjitimitetit gé i japin institucioneve
respondentét nga gjiri i elektoratit té qytetit té
Tiranés né filim té muajit Prill 2011. Né
mbéshtetje dhe ballafagim me kété indikator po
sjellim tabelén ku jané paraqitur edhe indikatorét
e tjeré, té cilét lejojné té interpretohet mé né
hollési ulja e IMS.

Indikatori Vlerésimi

IMS +3.45%

Drejtimi i Bashkisé PD 1:1.2 (Vlerésimi”-“)
+ aleatét e saj

Ndryshimiithellé nga | 1:1.09 (Vlerésimi”+“)
PS + aleatét e saj

Vlerésimi i punés sé 1:2.44 (Vlerésimi ”+“)
Bashkisé

z. Edi Rama 1:1.41 (Vlerésimi "+")
z. Lulzim Basha 1:1.29 (Vlerésimi ”-“

IMS-ja e sondazhit té dyté tregon pér njé
legjitimim té institucioneve té pushtetit lokal.
Vlerésimi ndaj tyre éshté pozitiv. Prandaj, nuk
kérkohet njé ndryshim politik né favor té marrjes
sé drejtimit té Bashkisé nga e djathta shqiptare.
Por, respondentét mbéshtesin mé tepér
mendimin se ndryshimin e thellé qé kérkon sot
puna né Bashki mund ta kryejné veté partité e
krahut té majté. Pra, legjitimohet drejtimi i
Bashkisé nga e majta shqiptare. Kété gjé e
konfirmon edhe vlerésimi pozitiv pér punén e
deritanishme té Bashkisé.

Por, vérehet se puna e bashkisé vlerésohet mé
tepér pozitivisht se ajo e kandidatit. Duke gené se
bashkia vlerésohet pozitivisht 2.44 heré mé tepér

se vlerésimi negativ, dhe kandidati E.Rama
vlerésohet pozitivisht 1.32 heré mé tepér sesa
vlerésimi negativ, mund té thuhet se rénia né IMS
gjaté sondazhit té dyté ka ardhur si pasojé e faktit
se déshirohet njé rotacion né drejtimin e
bashkisé sé kryeqytetit. Késhtu gé legjitimohet
drejtimi i Bashkisé nga e majta, por megenése
vlerésimi pozitiv pér kryetarin e Bashkisé éshté
mé i ulét se vlerésimi pozitiv pér punén e
Bashkisé,
nevojshém njé ndryshim pér kryetarin e Bashkisé
sé Tiranés sesa pér forcén politike qé e drejton
até.

Nése e aplikojmé formulén pérkatése dhe gjejmé
IMS-né pér té gjithé elektoratin e qytetit té
Tiranés, né sondazhin e treté té datés 21 Prill
2011, do té shohim gé:

A(lumturia): 21.6% - 26.8% = -5.2%

A(kénaqgésia): 30.9% - 28.5% = + 2.4%

IMS = [A(lumturia) + A(kénaqgésia)] / 2 = [(-5.2%) +
(+2.4%)1/2=-1.4%

IMS éshté -1.4%.

Vazhdon ulja e kétij indikatori qé tregon pér
rénien e legjitimitetit qé u japin respondentét nga
elektorati i qytetit té Tiranés institucioneve
demokratike. Pér té kuptuar se kujt i “faturohet”
kjo ulje, po paragesim tabelén me indikatorét e
tjeré qé lejojné té detajohet e interpretohet ulja
né fjalé.

Ndérsa né kalimin nga sondazhi i paré (S1) tek
sondazhi i dyté (S2) vérehej njé ulje né shkallén e
legjitimimit té institucioneve demokratike,
pérllogaritja e IMS-sé pér sondazhin e treté té
¢on né njé delegjitimim té institucioneve politike
né vlerén e “- 1.4%”. Késhtu rezultatet e IMS-sé
sé sondazhit té treté (S3) pohojné se ka njé
mungesé té dukshme té legjitimimit té
institucioneve demokratike.

Nése e marrim si té mirégené kété shifér dhe
kété raport, pra nése nuk jané béré gabime gjaté
plotésimit té pyetésoréve, atéheré éshté e drejté
té komentohet kjo rénie e IMS-sé si shfagje té
delegjimitetit qé i jep elektorati i qytetit té
Tiranés, institucioneve politike. Pra, ka njé ulje q&,
nése do té merret e mirégené, tregon pér njé
rénie té legjitimitetit gé i jep elektorati i qytetit té

mund té thuhet se éshté mé i

Tiranés institucioneve dekmokratike. Céshtja gé
shtrohet né kété rast éshté nése kjo rénie e
legjitimitetit i atribuohet pushtetit gendror, atij
lokal apo té dyjave bashké. Pér kété lypset té
shikohet raporti né lidhje me vlerésimin e
mundésisé sé rotacionit vogél té pushtetit lokal
dhe vlerésimin e punés sé bashkisé. Shihet se né
sondazhin e treté pérmbyset konsiderata e
méparshmé gé bashkiné ta mbajné forcat e
majta. Tashmé kété mundési e vlerésojné
negativisht 1.3 heré mé shumé se sa pozitivisht.
Po ashtu éshté rritur kundrejt sondazhit té dyté
me afro 1.26 heré vlerésimi pozitiv se bashkiné
duhet ta marrin forcat e djathta.

Indikatori Vlerésimi

IMS -1.4%.

Drejtimi i Bashkisé PD + 1:1.05 (Vlerésimi "+“)
aleatét e saj

Gjéja mé e miré éshté 1:1.3 (Vlerésimi”-“)
gé ta mbajné bashkiné
ata gé e kané

Vlerésimi i punés sé 1:2.41 (Vlerésimi "+“)

Bashkisé

z. Edi Rama 1:1.37 (Vlerésimi ”+“)
$.3:5.2=1.09
$.3:5.1=1.04

z. Lulzim Basha 1:1.41 (Vlerésimi "+“)
S.3:5.2=2.49
S.3:5.1=1.65

Né vlerésimet ndaj kandidatéve pér kryetar
bashkie, bie né sy se né sondazhin e treté
vlerésimi pér z.L.Basha pérmbyset né raport me
dy sondazhet e para. Pér heré té paré pér té
vlerésimi pozitiv éshté mé i larté se sa ai
negative, madje né njé nivel té dukshém (S.3 :
S.2= 2.49). Edhe kundrejt sondazhit té paré rritja
éshté e dukshme. Mund té flitet pér njé tendencé
rritjeje té konsiderueshme, sidomos po té
krahasohet me tendencén e dobét rritése pér
z.E.Rama (S.3 : S.2= 1.09), e cila éshté 2.28 heré
mé e ulét se sa ajo pér z.L.Basha.

Njé diferencé e tillé e dukshme né tendencat
rritése né vlerésimin pozitiv té dy kandidatéve, né
kushtet kur vlerésimet pozitive té tyre né
sondazhin e treté dallohen me njé shifér

relativisht té vogél, e cila futet Brenda gabimit té
matjes, té bén té supozosh njé fitore té
mundshme té z.L.Basha, por me njé rezultat té
ngushtézs.

